
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ

Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասով և «Բաժնետիրական ընկերությունների մասին» Հայաստանի Հանրապետության օրենքի 36-րդ, 67-րդ, 68-րդ հոդվածներով սահմանված դրույթները` Հայաստանի Հանրապետության կառավարությունը որոշում է.
1. Հայաստանի Հանրապետության Լոռու մարզի Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի՝ 984,9 քառ. մետր ընդհանուր ներքին մակերեսով մասնաշենք, 0,1456 հա մակերեսով հողամաս, 42,04 քառ. մետր մակերեսով ավտոտնակ, 22,25 քառ. մետր մակերեսով ծածկարան, 24 քառ. մետր մակերեսով պարիսպ (ընդհանուր 10097.0 հազ. ՀՀ դրամ հաշվեկշռային արժեքով), գույքի դիմաց վճարել պետությանը պատկանող համապատասխան թվով բաժնետոմսերով: Ձեռք բերված բաժնետոմսերի մարման միջոցով նվազեցնել «Վանաձորի թիվ 1 պոլիկլինիկա» պետական փակ բաժնետիրական ընկերության կանոնադրական կապիտալը:
2. Առաջին կետում նշված գույքն ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:
3. [bookmark: _GoBack]Սահմանել, որ տարածքի առանձնացման ժամանակ առաջացող հարկային պարտավորությունների վճարումը կատարվում է «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 9-րդ հոդվածին համապատասխան:
4. Հայաստանի Հանրապետության Լոռու մարզպետին և Հայաստանի Հանրապետության առողջապահության նախարարին` սույն որոշումն ուժի մեջ մտնելուց հետո եռամսյա ժամկետում, Հայաստանի Հանրապետության օրենսդրությամբ սահմանված կարգով, ապահովել սույն որոշման 1-ին կետում նշված տարածքի հանձնման-ընդունման աշխատանքների կատարումը՝ դրանց հետ կապված ծախսերն իրականացնելով «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկի միջոցների հաշվին:

ՀԻՄՆԱՎՈՐՈՒՄ
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին անշարժ գույք ամրացնելու  մասին» Հայաստանի Հանրապետության կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ քննչական կոմիտեի (այսուհետ՝ Կոմիտե) Լոռու մարզային քննչական վարչությունը մինչև այժմ չունի առանձնացված շենքային պայմաններ, ինչը թե՛ իրավական, թե՛ գործնական խնդիրներ է առաջացնում: 
Նախագծով նախատեսվում է Կոմիտեի Լոռու մարզային քննչական վարչությունը տեղակայել Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի մասնաշենքում, իսկ այն հանգամանքը, որ ներկայումս «Վանաձորի թիվ 1 պոլիկլինիկա» ՊՓԲԸ-ի մասնաշենքում ժամանակավորապես իր աշխատանքային գործունեությունն է ծավալում Վանաձորի զինվորական կոմիսարիատը, որևէ խնդիր չի կարող առաջացնել և նրանք կարող են իրականացնել իրենց գործունեությունը՝ մինչև համապատասխան վերանորոգման ավարտը: 
Կոմիտեի Լոռու մարզային քննչական վարչությունում ներկայումս աշխատանքային գործունեություն են իրականացնում վարչության պետը, 2 տեղակալները, թվով 22 քննիչներ և Լոռու մարզային քննչական վարչության տարածքային բաժնի 4 աշխատակիցներ ու սպասարկող 2 անձ (վարորդ և հավաքարար): 
Որոշման նախագծի ընդունման կապակցությամբ արդեն նախնական համաձայնություն ձեռք բերվել է Հայաստանի Հանրապետության Լոռու մարզպետարանի հետ՝ Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի՝ 984,9 քառ. մետր ընդհանուր ներքին մակերեսով մասնաշենքը, 0,1456 հա մակերեսով հողամասը,  42,04 քառ. մետր մակերեսով ավտոտնակը, 22,25 քառ. մետր մակերեսով ծածկարանը, 24 քառ. մետր մակերեսով պարիսպը (ընդհանուր 10097.0 հազ. ՀՀ դրամ հաշվեկշռային արժեքով) անհատույց օգտագործման իրավունքով «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին ամրացնելու վերաբերյալ: Միաժամանակ, վերոնշյալ գործընթացի հետագա ընթացքն ապահովելու նպատակով համապատասխան տեղեկատվություն է տրամադրվել նաև ՀՀ կառավարությանն առընթեր պետական գույքի կառավարման վարչությանը: 
Լոռու մարզի Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի՝ 984,9 քառ. մետր ընդհանուր ներքին մակերեսով մասնաշենքը և կից շինությունները ներկայումս չեն շահագործվում ընկերության կողմից, ուստի, ելնելով վերոգրյալից, Լոռու մարզային քննչական վարչության աշխատանքների բնականոն գործունեությունն ապահովելու նպատակով անհրաժեշտություն է առաջանում վերոնշյալ հասցեում գտնվող  տարածքներն ամրացնել Կոմիտեին, ինչի արդյունքում հնարավոր կլինի բարելավել տարածքային ստորաբաժանման աշխատանքային պայմանները, առավել արդյունավետ կկազմակերպվի քննչական գործողությունների իրականացումը, կնախատեսվեն առանձին սենյակներ՝ Լոռու մարզային քննչական վարչության պետի, 2 տեղակալների, քննիչների (քննչական գործողությունների կոնֆիդենցիալությունն ապահովելու նպատակով յուրաքանչյուր քննիչին առանձին աշխատասենյակ), Կոմիտեի Լոռու մարզային քննչական վարչության տարածքային բաժնի աշխատակիցների, տեխնիկական սպասարկում իրականացնող աշխատակիցների համար, ինչպես նաև հատուկ կահավորված սենյակներ՝ անչափահասների հարցաքննության, իրեղեն ապացույցների պահպանման համար սենյակ, արխիվ, ճանաչման սենյակ, սանհանգույց և այլ օժանդակ սենյակներ:
Նման սենյակների առկայությունը կապահովի Կոմիտեի Լոռու մարզային քննչական վարչության գործունեության բնականոն ընթացքը և այն պահանջների ապահովումը, որոնք ներկայացվում են քննչական և այլ դատավարական գործողությունների իրականացմանը:


  2. Առաջարկվող կարգավորման բնույթը.
1. Վերոնշյալ նախագծով առաջարկվում է Հայաստանի Հանրապետության Լոռու մարզի Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի՝984,9քառ. մետր ընդհանուր ներքին մակերեսով մասնաշենքը, 0,1456 հա մակերեսով հողամասը, 42,04 քառ. մետր մակերեսով ավտոտնակը, 22,25քառ. մետր մակերեսով ծածկարանը, 24 քառ. մետր մակերեսով պարիսպը (ընդհանուր 10097.0 հազ. ՀՀ դրամ հաշվեկշռային արժեքով) հետ վերցնել և ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին, որտեղ կտեղակայվի Կոմիտեի Լոռու մարզային քննչական վարչությունը:

3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
           Նախագիծը մշակվել է Կոմիտեի կողմից:

4. Ակնկալվող արդյունքը.
Նախագծի ընդունման արդյունքում Լոռու մարզի Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» ՊՓԲԸ-ի՝ 984,9քառ. մետր ընդհանուր ներքին մակերեսով մասնաշենքը, 0,1456 հա մակերեսով հողամասը, 42,04քառ. մետր մակերեսով ավտոտնակը, 22,25քառ. մետր մակերեսով ծածկարանը, 24 քառ. մետր մակերեսով պարիսպը (ընդհանուր 10097.0 հազ. ՀՀ դրամ հաշվեկշռային արժեքով) կտրամադրվի Կոմիտեի Լոռու մարզային քննչական վարչությանը: 

ՀՀ ՔՆՆՉԱԿԱՆ ԿՈՄԻՏԵ







ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում:
	ՀՀ ՔՆՆՉԱԿԱՆ ԿՈՄԻՏԵ
